
நிறு­வ­னர் : கலை­ஞர் மு. கரு­ணா­நிதி­

யார் பேச்சையும் கேட்காமல் ஆடிக் க�ொண்டிருக்கும் ஆளுநர் 
ரவியை, உச்சந்தலையில் ஓங்கிக் க�ொட்டி புத்திமதி ச�ொல்லி   
இருக்கிறார் பிரதமர் நரேந்திர ம�ோடி.

மாநில அரசு தயாரித்துத் தரும் உரையை வாசிக்காமல் முரண்டு 
பிடித்துக் க�ொண்டிருப்பவர் ஆளுநர் ரவி என்பது அனைவருக்கும் 
தெரியும். அவருக்கு நாடாளுமன்றத்தில் அறிவுரை – கண்டிப்பு – 
உத்தரவு – கட்டளை ப�ோடும் வகையில் சில ச�ொற்களை 
உதிர்த்துள்ளார் மாண்புமிகு பிரதமர் அவர்கள்.  “மாநில சட்டமன்றத்தில் 
அரசு க�ொடுக்கும் உரையை ஆளுநர்கள் வாசிப்பது, நமது நாட்டின் 
மிகப்பெரிய பாரம்பரியம்” என்று பிரதமர் ம�ோடி அவர்களே ச�ொல்லி 
விட்டார்கள்.

 குடியரசுத் தலைவர் உரை மீதான விவாதத்திற்குப் பதிலளித்துப் 
பேசிய பிரதமர் ம�ோடி, “ஒன்றிய அரசு தயாரித்து வழங்கிய உரையை 
மாண்புமிகு குடியரசுத் தலைவர் அவர்கள் இந்த அவையில் 
வாசித்தார்கள். மாநில சட்டமன்றங்களில் அந்தந்த மாநில அரசுகள் 
வழங்கும் உரையை ஆளுநர்கள் வாசிப்பதும் நாட்டின் மிகப்பெரிய 
பாரம்பரியம் ஆகும். குஜராத்தில் நான் முதலமைச்சராக இருந்த ப�ோது 
எங்கள் அரசு தயாரித்து அளித்த உரையை காங்கிரஸ் ஆளுநர்கள் 
வாசித்தார்கள்” என்று மாண்புமிகு பிரதமர் அவர்கள் அழுத்தம் 
திருத்தமாகக் குறிப்பிட்டார்கள். இதை விட வெளிப்படையான 
புத்திமதியை பிரதமரால் ச�ொல்ல முடியாது. 

மாநில அரசுக்குக் கட்டுப்பட்டு ஆளுநர் செயல்பட வேண்டும் என்ற 
உண்மையை பிரதமர் ம�ோடியே ஒப்புக்கொண்டுள்ள நிலையில், 
இனி என்ன ச�ொல்லப் ப�ோகிறார் ஆளுநர் ரவி? 

“இந்த நீதிமன்றம் எத்தனைய�ோ விசித்திரமான வழக்குகளைப் 
பார்த்திருக்கிறது’ – என்று ‘பராசக்தி’ படத்தில் தலைவர் கலைஞர் 
அவர்கள் ஒரு வசனத்தை எழுதி இருப்பார்கள். இந்தச் சட்டமன்றமும் 
கடந்த சில ஆண்டுகளாக  விசித்திரமான  காட்சிகளைக் கண்டு வருகிறது.  
உரையாற்ற  வருகிறார்  மாண்புமிகு ஆளுநர்.  ஆனால்  உரையாற்றாமல்  
ப�ோய்விடுகிறார்.  அதனால்தான் ஆளுநரின் செயல்பாடுகளை நான் 
சிறுபிள்ளைத்தனமானது என்று ச�ொன்னேன்” என்று தமிழ்நாடு 
சட்டமன்றத்தில் மாண்புமிகு முதலமைச்சர் அவர்கள் பேசியதைச் 
சுட்டிக் காட்டி, ‘ஆணவம’ என்று விமர்சித்து அறிக்கை வெளியிட்டு 
இருந்தார் ஆளுநர் ரவி. இன்றைக்கு அவரது நடத்தையை பிரதமர் 
அவர்களே விமர்சித்து விட்டார்கள். பிரதமரையும் ஆணவக்காரர்  
என்பாரா ரவி?

ஆளுநர்களாக வருபவர்களுக்கு இருக்கும் ஒரே வேலை, ‘அரசு 
தயாரித்துத் தரும் உரையை ஆண்டுக்கு ஒரே ஒரு முறை வாசிப்பது’ 
ஆகும். அதைக் கூட ரவி செய்யாமல் அடம்பிடித்தார்.

2021 ஆம் ஆண்டு ஆர்.என்.ரவி ஆளுநராக வந்தார்.  2022 ஆம் 
ஆண்டு தனது முதல் உரையை முழுமையாக வாசித்தார். எதையும் 
மாற்றவில்லை. 

2023 ஆம் ஆண்டு உரையில் இருந்த  பெரியார், அம்பேத்கர், 
கலைஞர் ஆகிய பெயர்களை விட்டுவிட்டு வாசித்தார். சுயமரியாதை, 
மதச்சார்பின்மை, மகளிர் முன்னேற்றம் ஆகிய ச�ொற்களையும் 
விட்டுவிட்டு வாசித்தார். அரசு க�ொடுத்த உரையில் இருப்பது 
முழுமையாக அவைக் குறிப்பில் ஏறும் என்று மாண்புமிகு 
முதலமைச்சர் அவர்கள்  தீர்மானம் க�ொண்டு வந்தார். தீர்மானம் 
நிறைவேறியதும், தேசிய கீதம பாடப்பட்டது.

தேசிய கீதத்தை அவமதிக்கும் வகையில் அவையில் இருந்து 
வெளியேறினார் ஆளுநர். இதுவரை எந்த மாநில ஆளுநரும் இந்த 
மாதிரி தேசிய கீதத்தை அவமானப்படுத்தியது இல்லை. என்ன க�ோபம் 
இருந்தாலும் தேசியகீதத்துக்கு மரியாதை செலுத்தும் வகையில் 
எழுந்து நின்று மரியாதை செலுத்தி விட்டுச் செல்ல வேண்டும் என்ற 
அடிப்படை நெறிகூடத்  தெரியாத ஆளாக ரவி நடந்து க�ொண்டார். 

2023 ஆம் ஆண்டு தேசிய கீதத்தை அவமதித்த அதே ஆளுநர், 
2024 ஆம் ஆண்டு,  ‘தமிழ்த்தாய் வாழ்த்துதான் பாடுகிறீர்கள், தேசிய 
கீதம் பாடவில்லை’ என்று ஒரு காரணம் ச�ொன்னார். ஆளுநர் 
உரையின் தமிழ் வடிவத்தை அவைத்தலைவர் வாசித்தார். ஆளுநர் 
அமைதியாக பார்த்துக் க�ொண்டே இருந்தார். 

2025 ஆம் ஆண்டின் த�ொடக்கமான கடந்த மாதம, வந்தார் 
ஆளுநர். பேரவையின் காவல் அணிவகுப்பு மரியாதையை 
வாங்கினார். உள்ளே வந்து உட்கார்ந்தார். எல்லார் முகத்தையும் 
பார்த்துவிட்டு, அவராகவே ப�ோய்விட்டார். இந்த காமெடி வேறு எந்த 
மாநிலத்திலும் பார்க்க முடியாதது ஆகும்.

பேரவை த�ொடங்கும் ப�ோது தமிழ்த்தாய் வாழ்த்துப்  பாடுவதும் – 
அவை நடவடிக்கைகள் முடியும் ப�ோது தேசிய கீதம் ஒலிப்பதும்தான் 
நடைமுறை மரபு என்பதை எத்தனை தடவைகள் ச�ொன்னாலும் 
அதனைப் புரிந்து க�ொள்ளும் தன்மை க�ொண்டவராக ஆளுநர் 
இல்லை. 

உண்மையான காரணம் தேசிய கீதம் அல்ல. திராவிட மாடல் 
என்பதுதான் ஆளுநரை தூங்கவிடாமல் செய்கிறது. அதனை 
வாசிப்பதுதான் அவருக்கு வலிக்கிறது. பெரியார், அம்பேத்கர், கலைஞர்,  
சுயமரியாதை, மதச்சார்பின்மை, மகளிர் முன்னேற்றம் ஆகிய 
ச�ொற்களைச் ச�ொல்லவே அவருக்கு வாய் வலிக்கிறது. தமிழ்நாடு 
அனைத்து வகையிலும் முன்னேறி வருகிறது என்பதைச் ச�ொல்லும் 
ப�ோது அவருக்கு நெஞ்சு அடைக்கிறது.

அந்த நெஞ்சு அடைப்பை சரி செய்வதாக பிரதமர் ம�ோடியின் புத்திமதி 
அமைந்துள்ளது.

ஆளுநருக்கு பிரதமர் புத்திமதி

இன்றைய செய்தி நாளைய வர­லாறு

புதுடெல்லி, பிப். 8 –
தி.மு.க. மாணவரணி சார்­

பில் ஜந்தர் மந்தரில் மாபெரும் 
ஆர்ப்பாட்டம் நடைபெற்றது. ஒன்­
றிய அரசின் யு.ஜி.சி., வரைவு 
திருத்த விதிகளை கண்டித்து 
முழக்கம் எழுப்பினர். ‘இந்தியா’ 
கூட்டணிக் கட்சியினர் கலந்து 
க�ொண்டு ஒன்றிய அரசுக்கு கண்­
டனம் தெரிவித்தனர்.

யு.ஜி.சி., வரைவு திருத்த 
விதிகளை கண்டித்து டெல்லி­
யில் திமுக மாணவரணி சார்­
பில் மாபெரும் ஆர்ப்பாட்டம் 
நடைபெற்றது. இதில், ராகுல்­
காந்தி உள்ளிட்ட இந்தியா கூட்­
டணி கட்சி எம்.பி.,க்கள் கலந்து 
க�ொண்டு ஒன்றிய அரசுக்கு 
தங்களது எதிர்ப்பை பதிவு செய்தனர். 

பிரதமர் ம�ோடி தலைமையிலான ஒன்றிய 
பா.ஜ.க., அரசு, யு.ஜி.சி., வரைவு திருத்த விதி­
களை க�ொண்டு வந்துள்ளது. இதனால் பல்­
கலைக்கழகங்களில் துணைவேந்தர்களை 
நியமனம செய்யும ்மாநில அரசுகளின் உரிமை 
பறிக்கப்பட்டுள்ளது. இதற்கு கடும் கண்டனம 
எழுந்துள்ளது. தமிழ்நாடு சட்டப்பேரவையில் 
யு.ஜி.சி., வரைவு திருத்த விதிகளுக்கு எதிராக 
தீர்மானம் நிறைவேற்றப்பட்டுள்ளது. 

இந்நிலையில், முதலமைச்சர் மு.க. 
ஸ்டாலின் அவர்களின் உத்தரவுப்படி யு.ஜி.சி., 
வரைவு திருத்த விதிகளை கண்டித்தும,் வரைவு 
திருத்த விதிகளை திரும்ப பெற வலியுறுத்தியும் 
டெல்லி ஜந்தர் மந்தரில் தி.மு.க. மாணவரணி 
சார்பில் நேற்று மாபெரும் ஆர்ப்பாட்டம்  
நடைபெற்றது. 

இதில், நாடாளுமன்ற திமுக குழுத் தலைவர் 
கனிம�ொழி கருணாநிதி, மாநிலங்களவை  
தி.மு.க. குழுத் தலைவர் திருச்சி சிவா, தி.மு.க. 
மாணவரணி தலைவர் சி.வி.எம்.பி. எழிலர­
சன் மற்றும் மக்களவை, மாநிலங்களவை  
தி.மு.க. எம்.பி.க்கள், மக்களவை எதிர்க்கட்சி 
தலைவர் ராகுல்காந்தி, சமாஜ்வாதி கட்சித் தலை­
வர் அகிலேஷ் யாதவ், திரிணாமுல் காங்கிரஸ் 
கட்சி சார்பில் சுதீப் பந்தோ பாத்யாயா, ராஷ்ட்ரிய 
ஜனதா தளம கட்சி சார்பில் மன�ோஜ் குமார் ஜா,  
மார்க்சிஸ்ட் கம்யூனிஸ்ட் கட்சியின் ஜான் பிரிட்­
டாஸ், ம.தி.மு.க. ப�ொதுச்செயலாளர் வைக�ோ,  
விடுதலைச் சிறுத்தைகள் கட்சி தலைவர்  

த�ொல்.திருமாவளவன், புரட்சிகர ச�ோஷிய­
லிஸ்ட்டின் பிரேம சந்திரன், கம்யூனிஸ்ட் கட்சி­
கள் சார்பில் சுப்பராயன், செல்வராஜ் உள்ளிட்ட 
இந்தியா கூட்டணி கட்சியினர் மற்றும ்பல்வேறு 
மாணவர் அமைப்பினர் கலந்து க�ொண்டு  
ஒன்றிய அரசுக்கு எதிராக முழக்கம எழுப்பினர். 

ஒன்றிய அரசுக்கு 
ராகுல் கண்டனம்!

இந்த ஆர்ப்பாட்டத்தில் பேசிய ராகுல்காந்தி, 
ஒரே நாடு, ஒரே ம�ொழியை க�ொண்டு வர ஒன்­
றிய பா.ஜ.க., அரசு முயற்சி செய்து வருவதாக 
கண்டனம ்தெரிவித்தார். பல ம�ொழிகள் ஒன்றி­
ணைந்ததுதான் இந்தியா என்றும் அவர் கூறி­
னார். இந்திய அரசியலமைப்பை சிதைக்க 
ம�ோடி அரசு முயற்சிப்பதாகவும், இந்திய நாட்­
டின் வரலாற்றை அழிப்பதே ஆர்.எஸ்.எஸ்., 
அமைப்பின் இலக்காக உள்ளதாகவும் ராகுல் 
காந்தி விமர்சித்தார். யு.ஜி.சி., வரைவு திருத்த 
விதிகள் மூலம் துணைவேந்தர் நியமனத்தில் 
மாநில அரசின் உரிமையை ஒன்றிய அரசு 
பறிப்பதாகவும ்ராகுல் கண்டனம தெரிவித்தார்.

பா.ஜ.க.வினர் இந்திய அரசியலமைப்பு மீது 
தாக்குதல் நடத்தி வருகின்றனர். ஒரே நாடு, ஒரே 
ம�ொழி, ஒரே கலாச்சாரம் என்பதை நாடு முழு­
வதும் க�ொண்டு வர வேண்டும் என்பது தான் 
பா.ஜ.க.வினரின் எண்ணம் இதே ப�ோல் கல்­
வித்துறை நிர்வாகத்திலும் பா.ஜ.க. அரசு 
க�ொண்டு வர முயற்சிக்கிறது. புதிய கல்விக்­
க�ொள்கையை பா.ஜ.க. திணிக்கிறது.  
ஒவ்வொரு மாநிலத்திற்கும் தனித்தனியே  

கலாச்சாரம், ம�ொழி உள்ளது. அதனால் தான் 
அரசியலமைப்பில் மாநிலங்களின் கூட்டமைப்பு 
இந்தியா என கூறப்பட்டுள்ளது.தமிழர்களுக்கு 
3000-–4000 ஆண்டுகால கலாச்சாரம,் ம�ொழி 
ஆகியவை உள்ளது. புதிய கல்விக�ொள்கையை 
திணித்து தமிழர்களை அவமானப்படுத்தியுள்­
ளது ஒன்றிய பா.ஜ.க. அரசு என ராகுல் காந்தி  
கூறினார்.

இந்தியா கூட்டணி
கட்சியினர் முழக்கம்!

ஆர்ப்பாட்டத்தில் பேசிய இந்தியா கூட்டணி 
கட்சியினர், மாணவர்களின் கல்வி உரிமை­
யையும், மாநில உரிமையையும் காத்திடு­
வ�ோம ்என்று தெரிவித்தனர். யு.ஜி.சி.யின் அதி­
கார அத்துமீறலை முறியடிப்போம் என்றும் 
அவர்கள் உறுதிபட கூறினர். 

இந்த ஆர்ப்பாட்டத்தில் பேசிய சமாஜ்வாதி 
கட்சி தலைவர் அகிலேஷ், மாநில அரசுகளின் 
உரிமைகளை பறிக்கும் முயற்சியில் ஒன்றிய 
பா.ஜ.க. ஈடுபட்டுள்ளது மாநிலங்களில் உள்ள 
அரசியல் தலைவர்களை, த�ொழிலதிபர்களுக்கு 
பணி செய்ய ஒன்றிய பா.ஜ.க. முயல்கிறது 
எனவே, புதிய கல்விக்கொள்கைக்கு நாங்கள் 
எப்போதும் ஆதரவளிக்க மாட்டோம்.

தி.மு.க. இளைஞரணி சார்பில் ஆர்ப்பாட்டம 
நடத்துவதற்கு நன்றி கூறுகிறேன். டெல்லியில் 
ஆர்ப்பாட்டம் நடத்தி பல கல்லூரி மாணவர்­
களுக்கு முன்னுதாரணமாக திகழ்கின்றனர் 
என்றார்.

கழக மாணவரணி சார்பில் டெல்லியில் ப�ோராட்டம்!

யு.ஜி.சி. வரைவு திருத்த விதிகளை திரும்பப் பெறக்கோரி முழக்கம்!
ராகுல்காந்தி – அகிலேஷ் யாதவ் உள்ளிட்ட கட்சித் தலைவர்கள் – எம்.பி.க்கள் – மாணவர் அமைப்பினர் பங்கேற்பு!

சென்னை, பிப்.8–
தேர்தல் அறிக்கையில் க�ொடுத்த 

வாக்குறுதிகளை நிறைவேற்றி 
பயிர்கடன்களை தள்ளுபடி செய்த 
தமிழக முதல்வர் அவர்களின் திரா­
விட மாடல் அரசை பாராட்ட மன­
மில்லாத அண்ணாமலை பேரிடர், 
வெள்ள நிவாரண நிதி உதவிகளை 
ஒன்றிய அரசிடம் இருந்து பெற்றுத் 
தர இயலாத நிலையில் மக்களை 
குழப்பி, நீலிக்கண்ணீர் வடித்து 
அறிக்கை வெளியிடுவதா? என்று 
அமைச்சர்   கே.ஆர்.பெரிய 
கருப்பன் அவர்கள்  கண்டனம் 
தெரிவித்துள்ளார்.

இ து  கு றி த் து  அ ம ை ச ்ச ர்  
கே.ஆர்.பெரியகருப்பன் அவர்கள் 
விடுத்துள்ள அறிக்கை வருமாறு:–

நாளுக்கு ஒரு பிரச்சனை, 
வேலைக்கு ஒரு கருத்து என்று 
ஏதாவது திராவிட மாடல் அரசை 
குறை ச�ொல்ல வேண்டும் என்ற 
ந�ோக்கத்தோடு செயல்படும் தமி­
ழக பா.ஜ.க தலைவர் அண்ணா­
மலை மீண்டும் ஒரு முறை தன் 
அரைவேக்காட்டுத் தனத்தை நிருப்­
பித்துள்ளார்.  

திராவிட மாடல் அரசு இதுவரை 
என்ன செய்தது என்று முழு விவ­
ரங்களையும் கேட்டுக் தெரிந்துக் 
க�ொள்ளமால் இன்று கடமைக்காக 
ஒரு அறிக்கையினை வெளியிட்­
டுள்ளார்.  அதில் விவசாய பிரச்­
சனை எனத் த�ொடங்கி, சட்டம 
ஒ ழு ங் கு  எ ன  பல்வே    று 
புலம்பல்களைச் ச�ொல்லி மீண்டும் 
மீண்டும் தி.மு.க.-வை வம்புக்கு 
இழுக்கிறார்.  குறிப்பாக திமுக தேர்­
தல் அறிக்கையில் சிறு, குறு விவ­
சாயிகளின் கடன் தள்ளுபடி என்று 
அறிவித்ததை சுட்டிக்காட்டி அர்த்த­
மற்ற, அவசியமில்லாத, த�ொடர்­
பற்ற வினாவினை எழுப்பியுள்­
ளார்.  

விவ­ரம் தெரி­யா­மல் ­
கூறு­வதா?

தளபதி அவர்கள் முதல்வராகப் 

ப�ொறுப்பேற்றவுடன் தேர்தல்  
அறிக்கையில் அறிவிப்பு எண்.33-
ல் தெரிவித்துள்ள சிறு, குறு விவசா­
யிகள் கூட்டுறவு வங்கிகளில் பெற்­
றுள்ள பயிர்கடன் மற்றும் நகை 
கடன்களை தள்ளுபடி செய்து 
அவற்றிற்கு ப�ோதிய நிதியை முழு­
மையாக ஒதுக்கீடு செய்து அவர்­
கள் பெற்ற கடன்கள் முழுவதுமாக 
தள்ளுபடி செய்தது முதலமைச்சர் 
தலைமையிலான தி.மு.க அரசு­
தான் என்ற விவரம் கூட தெரியா­
மால் பா.ஜ.க. தலைவர் தெரிவித்தி­
ருப்பது மிகவும் கண்டனத்திற் 
குரியது.

31.01.2021 அன்று வரை கூட்டு­
றவு சங்கங்களின் சிறு, குறு விவ­
சாயிகள் 16,43,347 நபர்கள் பெற்­
றி ரு ந ்த  ப யி ர்க  ட ன ்கள்  
ரூ.12,110.74 க�ோடி அளவிலான 
தள்ளுபடிக்கான த�ொகையை தள­
பதி தலைமையிலான அரசு தமிழ­
கத்தின் நிதிநிலை கடந்த கால அர­
சால் கஜானா காலி செய்த 
நிலையிலும் விவசாயிகள் பாதிக்­
கப்பட கூடாது என்ற உயரிய ந�ோக்­
கத்தோடு அதற்கு நிதி ஒதுக்கி விவ­
சாய கடனை தள்ளுபடி செய்து 
விவசாய பெருங்குடி மக்களின் 
வாழ்கையை காப்பாற்றியது தள­
பதி அவர்கள் தலைமையிலான 
கழக அரசு தான்.  

முதல்வர் அவர்கள் தலைமை­
யிலான அரசு ப�ொறுப்பேற்ற பின் 
2021– -2022–ஆம்  ஆண்டில் 

முதல்முறையாக ரூ.10,635.37 
க�ோடி பயிர் கடன்களை 15,44,679 
விவசாயிகளுக்கு வழங்கியது.  

31-.03.-2025 வரை நான்கு 
ஆண்டு காலத்தில் ரூ.61007.65 
க�ோடி பயிர் கடன்களை 79,18,350 
விவாசய பெருமக்களுக்கு கடனாக 
வழங்கியுள்ளது.  விவசாய பெரு­
மக்களை ஊக்குவிக்கும் விதமாக 
பயிர்கடன்களை குறிப்பிட்ட காலத்­
திற்குள் முறையாக திருப்பி செலுத்­
தும் விவசாயிகளுக்கு வட்டியை 
தமிழக அரசே செலுத்தி வருகிறது. 

பயிர்க­ᝢ­டன் அதி­க­மாக 
வழங­ᝢப்பட்­டுள­កது!

 ஒவ்வொரு ஆண்டும் நபார்டு 
வங்கி கூட்டுறவு நிறுவனங்கள் 
மூலம் வழங்கப்படும் விவசாய 
கடன்களுக்கு மறு நிதி அளிக்கும்.  
ஆனால், தற்போது ஒன்றிய அர­
சின் கட்டுப்பாட்டில் உள்ள நபார்டு 
வங்கி கடந்த காலத்தில் மறு நிதி 
அளிப்பதை வெகுவாக குறைத்த 
ப�ோதிலும் தமிழக அரசு கூட்டுறவு 
வங்கிகள் மூலமாக விவசாயி 
களுக்கு கடன் அதிக அளவில் 
வழங்க வேண்டும் என்ற ஒரே 
ந�ோக்கத்திற்காக தமிழக நிதியை 
வழங்கி எப்பொழுதும் இல்லாத 
அளவில் பயிர்கடன்கள் அதிக அள­
வில் விவசாய பெருமக்களுக்கு 
இவ்வரசு வழங்கி வருகிறது.

கூட்டுறவுத்துறையில் கடன்கள் 
வழங்குவது மட்டுமின்றி பல்வேறு 
விதமான சேவைகளை வழங்கி 
சிறப்பாக செயல்பட்டு வருகிறது.  
தமிழகம முழுவதும் ப�ொதுவிநி­
ய�ோகத் திட்டம மூலமாக 34,793 
நியாய விலைக்கடைகள் மூலம 
அத்தியாவசிய ப�ொருட்களை தமி­
ழக மக்களுக்கு கூட்டுறவுத்துறை 
க�ொண்டு சேர்க்கிறது.  மேலும், 
புயல், வெள்ளம ப�ோன்ற நெருக்க­
டியான காலக்கட்டங்களில் அவர்க­
ளுக்கான நிவாரணம் மற்றும் 
பண்டிகை காலங்களில் சிறப்பு 

த�ொ   கு ப் பு கள  ை யு ம்  ப�ொ   து  
மக்களுக்கு க�ொண்டு சேர்ப்பது 
கூட்டுறவுத் துறை.    
மானிய விலை­யில் உரம்!

கிராமபுற மக்கள் பயன் பெறும் 
வகையில் கடன் திட்டங்களையும், 
சேமிப்புகளை ஊக்குவிக்கின்ற 
வகையில் சிறந்த சேமிப்பு திட்டங்க­
ளையும் கூட்டுறவு வங்கிகள் 
வழங்கி வருகிறது.  நடுத்தர மக்கள் 
பயன்பெறும் வகையில் குறைந்த 
விலையில் மருந்துப் ப�ொருட்கள் 
கூட்டுறவு மருந்தகங்கள் மூலம் 
வழங்கப்படுகிறது.  இத்துறையின் 
மூலம் கிராமப்புற மக்கள் பயன்பெ­
றும் வகையில் இ-சேவை மையங்­
கள் செயல்படுத்தப்பட்டு வருகிறது. 

 விவசாயிகள் விவசாயத்திற்கு 
பயன்படுத்தும் வகையில் உரம் 
மற்றும் விதைகள் ப�ோன்றவை 
தமிழ்நாடு கூட்டுறவு விற்பனை 
இணையம் மூலம மானிய விலை­
யில் தரமானதாகவும் வழங்கி வரு­
கிறது.    மேலும், மேற்கண்ட பல்­
வேறு சேவைகளை தமிழக 
முதல்வர் அவர்களின் ஆல�ோச­
னையின் படி கூட்டுறவுத் துறை 
சிறப்பாக செய்து வருகிறது. 

புயல், வெள்ளம ப�ோன்ற 
இயற்கை சீற்றக் காலங்களில் மக்­
களுக்கு வழங்க வேண்டிய நிவா­
ரண உதவிகள் எதையும் ஒன்றிய 
அரசிடமிருந்து பெற்றுத் தராமல் 
அண்ணாமலை சிறுபிள்ளைத் 
தனமாக அரைவேக்காடு அறிக்­
கையினை விடுத்து தான் குழம்பு­
வது மட்டுமல்லாமல், மக்களையும் 
குழப்பும் ந�ோக்கத்தோடு செயல்ப­
டும் பா.ஜ.க மாநில தலைவரின் 
செயல்பாட்டிற்கு கடும் கண்ட­
னத்தை     தெ  ரி வி த் து க்கொள்     ­
கிறேன். 

இவ்வாறு அமைச்சர் கே.ஆர்.
பெரியகருப்பன் தமது அறிக்கை­
யில் கூறியுள்ளார். 

விவசாயிகளின் பயிர்க் கடன், நகைக் கடன்களை முழுமையாகத் தள்ளுபடி செய்தது ‘திராவிட மாடல்’ அரசு என்ற 

விவரம் தெரியாமல் அரைவேக்காட்டுத்தனமாக மீண்டும் அறிக்கை விடுவதா?
பா.ஜ.க. அண்ணாமலைக்கு –  கூட்டுறவுத்துறை அமைச்சர் கே.ஆர்.பெரியகருப்பன் கடும் கண்டனம்!


